
Достигнувањата на УСАИД во македонскиот 

агробизнис  
 

 
АгБиз Програмата на УСАИД им честиташе на дваесете водечки македонски агробизнис 
извозници на церемонијата каде се презентираа успешните резултати од нивните проекти 

за деловен развој.  Овие проекти се насочени кон зголемување на конкурентноста на 
фирмите од македонскиот агробизнис да станат поконкурентни, преку додавање на 

вредност на постојните производи, развој и проширување на извозните пазари, 
зголемување на капацитетите на претпријатијата, како и имплементација на системи за 

безбедност на храна.  
 
"Програмата АгБиз е одличен пример за успех во искористување на моќта на пазарните 
сили", рече американскиот амбасадор Филип Рикер. " Преку проектите за деловен 

разивој на АгБиз беше остварен извоз од $28,5 милиони американски долари во 2009 
година и стимулираше над $7.6 милиони американски долари во дополнителни 
инвестиции во приватниот сектор."  

    
Од март 2007 година, АгБиз Програмата има работено со повеќе од 180 фирми од 
агробизнисот, во четири сектори: свежо овошје и зеленчук, вино, преработки од зеленчук и 

самоникнати шумски видови. Програмата им овозможува на фирмите од агробизнисот 

да идентификуваат, разберат и да се одржат на извозните пазари за производи со 
додадена вредност; зајакнат пазарните врски помеѓу производителите, преработувачите и 
трговците; да го подобрат деловното управување и работење; да остварат поголеми 
приходи за земјоделските производители и преработувачи; и да создадат нови можности 

за вработување.  

 
До денес, АгБиз Програмата има обезбедено поддршка на 25 организации на 

производители и четири трговски здруженија; обучи над 1.200 лица; им помогна на 
фирмите од агробизнисот да  потпишат нарачки за извоз во вредност од 10.3 милиони 
Евра,  и помогна на 36 компании од агробизнисот да пристапат до финансии во вредност 
од околу $6.9 милиони американски долари. За повеќе информации, посетете ја: 

www.agbiz.com.mk.  
 
ЗАБЕЛЕШКА ЗА УРЕДНИЦИТЕ  

Американскиот народ, преку УСАИД, има инвестирано околу 500 милиони американски 

долари во Македонија од 1993. УСАИД имплементира проекти со кои се зголемуваат 

инвестициите, се отвараат работни места, се намалува корупцијата, и се подобрува 
квалитетот на образованието во Македонија. Со овие иницијативи се поддржува 

транзицијата на Македонија кон стабилна демократија и нејзино успешно интегрирање во 
Европската Унија. УСАИД обезбедува економска и хуманитарна помош во повеќе од 100 
земји. За повеќе информации посетете ја веб страницата: http://macedonia.usaid.gov. 


